“Китоб бизни бирлаштиради” китобхонлар фестивали, “Мактаб-кутубхона-оила-жамоат-ташкилотлари” хайрия тадбири ҳамда “Оммавий китобхонлик ҳафталиги” тадбирлари тўғрисида

          Китоб-инсоннинг энг яқин дўсти ва маслаҳатчиси, ақлнинг чироғи, билим манбаидир. Китоб-фикрлаш қуроли, хазина ва тафаккур калити. Китоб-нондай азиз, мўътабар ва муқаддасдир. Китоб инсоният онгли ҳаётининг, маънавият оламининг бош тимсоларидан саналиб келинади. Китоб-бепоён олам: бағри кенг, осмони баланд, туби теран.Донолар таърифича, китоб билим манбаи, инсоният тўплаган ҳикматлар хазинаси.Китоб нафақат таълим воситаси, айни пайтда тарбия қуроли ҳамдир.Унинг беминнат хизмати туфайли буюк санъат асарлари яралган. Инсониятни юрт равнақи йўлида жасоратга ундаган ҳамда истиқбол ҳақида тасаввур қилишига замин яратган қудрат ҳам китобдир.Вилоят ахборот-ресурс марказида Кармана туман аҳоли дам олиш маркази, туман “Фарход”, “Мир Сид Бахром” МФЙлари билан ҳамкорликда 2-апрель “Халқаро болалар китоблари куни” муносабати билан “Оммавий китобхонлик ҳафталиги”  доирасида  “Китоб бизни бирлаштиради” китобхонлар фестивали, “Мактаб-кутубхона-оила-жамоат-ташкилотлари” хайрия тадбири, китоб тақдимотлари ўтказилди. Тадбирда  Кармана туманидаги “Фарҳод”,  “Мир Саид Баҳром” МФЙлари, аҳоли, ота-оналар ҳамда  1-5 умумий ўрта таълим мактабларининг  7-8 синф ўқувчилари иштирок этдилар.Тадбирни Вилоят ахборот-ресурс маркази директори Р.Ризаева кириш сўзи билан очиб берди.
        Тадбирда Вилоят “Камолот” ЁИҲ ходими Д.Наврўзова  “Китоб-маънавият сарчашмаси,  “Фарҳод” МФЙ маслаҳатчиси Ш.Жумаева  “Китоб-билим хазинаси”,  Меҳнат фахрийси АРМ фаол китобхони С.Тўлаев  “Китоб-тафаккур гавҳари”, АРМ ходимларини малака ошириш бўлимининг раҳбари Н.Ғаффорова “Китоб маънавият мактаби” мавзуларида маърузалари билан иштирок этиб барчани байрам билан муборакбод этдилар. АРМ китобхонлари томонидан китоб ҳақидаги донолар бисотидан ҳамда шеърлардан ифодали ўқидилар.Тадбир давомида вилоятимиз ёш шоираси Гулчирой Дилкушонинг “Фаришта онам”, “Ер нега думалоқ” китоблари тақдимоти ўтказилди. АРМ бўлим мудири Ш.Ашурматова шоиранинг ҳаёти ва ижоди  билан таништирди. АРМ фаол китобхонлари томонидан ёш  шоиранинг шеърларидан намуналар айтдилар. Кармана туман 5-сон “Олтин калитча” МТМ тарбияланувчилари томонидан тайёрланган байрам дастури намойиш этилди. Биз фарзандларимизни ёшликдан ҳамжиҳатлик, тотувликда яшашга ўргатиб борамиз, китоб орқали болаларимизнинг дунёқарашини кенгайтириб, бошқа миллатлар тарихи, маданияти, урф-одатлари, анъаналари ва қадриятлари билан яқиндан таништириб борамиз. Навбаҳор ҳамда Конимех туман АРМ китобхонлари томонидан қозоқча, тожикча миллий рақслар, “Гули” ашула ва рақс ансамбли хонандалари М.Бахронов, Б.Набиевлар томонидан куйланган қўшиқлар давра файзига файз қўшди.  
      “Мактаб-кутубхона-оила-жамоат-ташкилотлари” хайрия тадбирида “ЎЗкитоб савдо” давлат акциядорлик  жамиятига қарашли китоб дўкони томонидан китоб савдоси ташкил этилди. Хайрия тадбирида “Адолат” СДП, ота-оналар, китобхонлар, АРМ ходимлари  томонидан 230 дона янги адабиётлардан харид қилиб АРМ фондини бойитдилар. Тадбирда135 нафар томошабин иштирок этди.

